
O‘ZBEKISTONNING ELEKTRON 
TIJORAT STRATEGIYASI: 

XORIJIY BOZORLARDA 
RAQOBAT QILISHNING ASOSIY 

YO‘LLARI
Baymuradov Shoxrux Maxmudovich

PhD, Toshkent davlat iqtisodiyot universiteti

Annotatsiya:	Mazkur	maqola	O‘zbekistonning	elektron	tijorat	sohasida	xorijiy	bozorlarda	muvaffaqiyatli	ravishda	raqobat	
qilishning	asosiy	yo‘llarini	va	strategiyalarini	bayon	qiladi.	O‘zbekiston	hududidagi	kompaniyalar	uchun	xorijiy	bozorlardan	
muvaffaqiyatli	foydalanish,	yangi	bozorlar	va	mijozlar	bilan	samarali	ish	olib	borish	haqida	ma’lumotlar	maqolada	ilgari	
surilgan.

Kalit	so‘zlar: elektron tijorat, strategiya, xorijiy bozorlar, raqobat, ijtimoiy tarmoqlar, innovatsiyalar.
Abstract:	This	article	describes	the	main	ways	and	strategies	for	successfully	competing	in	foreign	markets	in	the	e-com-
merce	sector	of	Uzbekistan.	 Information	about	 the	successful	use	of	 foreign	markets	 for	companies	 in	 the	territory	of	
Uzbekistan,	effective	work	with	new	markets	and	customers	is	presented	in	the	article.

Key	words:	e-commerce,	strategy,	foreign	markets,	competition,	social	networks,	innovation.
Аннотация:	В	данной	статье	описаны	основные	пути	и	стратегии	успешной	конкуренции	на	внешних	рынках	в	сек-
торе	электронной	коммерции	Узбекистана.	В	статье	представлена			информация	об	успешном	использовании	зару-
бежных	рынков	для	компаний	на	территории	Узбекистана,	эффективной	работе	с	новыми	рынками	и	клиентами.

Ключевые	слова:	электронная	коммерция,	стратегия,	зарубежные	рынки,	конкуренция,	социальные	сети,	инно-
вации.

K I R I S H
O‘zbekistonning	 elektron	 tijorat	 sohasidagi	 muvaffaqiyatli	 natijalarga	 erishishi	 xorijiy	 bozorlarda	 o‘z	

mavqeyini yanada mustahkamlashi va moliyaviy foyda olish uchun eng muhim strategiyalardan biri hisobla-
nadi. Bugungi globalizatsiya davrida, har bir kompaniya o‘z mahsulotlarini yoki xizmatlarini dunyo bozorlarida 
muvaffaqiyatli	tarzda	sotish	uchun	strategik	rivojlanish	chora-tadbirlarni	ko‘rib	chiqmoqda.	

O‘zbekistonning	xorijiy	savdo	sohasidagi	 integratsiya	va	kompetentlikni	oshirishda	ijtimoiy	tarmoqlardan	
foydalanish, innovatsion texnologiyalarni qo‘llashga yaxshi samara beradi. Mijozlar bilan yetakchi aloqalar 
o‘rnatish, xorijiy investitsiyalarni jalb etish va marketing asoslarini doimiy rivojlantirish bilan birga, kompaniyalar 
elektron	 tijorat	orqali	xorijiy	bozorlarda	o‘z	 ta’sirini	kengaytirishadi.	O‘zbekistonning	elektron	 tijorat	sohasida	
yangi	 imkoniyatlardan	 foydalanishda	eng	muhim	bo‘lgan	 tavsiflar	va	ko‘rsatkichlar	mamlakatimizdagi	korxo-
nalar	xorijiy	bozorlarda	o‘rnini	mustahkamlash	va	dunyo	bozorlarida	muvaffaqiyatli	 foydalanish	uchun	yangi	
strategiyalarni rivojlantirishlari mumkin. 

A D A B I Y O T L A R  S H A R H I
Elektron	tijorat	-	internet	va	mobil	ilovalardan	foydalanish	va	tranzaksiya	qilish	uchun	mobil	qurilmalarda	

ishlaydigan brauzerlar biznesidir. Rasmiy ravishda, tashkilotlar va jismoniy shaxslar o‘rtasida raqamli yoqilgan 
tijorat operatsiyalari hisoblanadi [1].

AQSH	olimlari	A.	Summer	va	Gr.Dunkan	elektron	tijorat	haqida	shunday	ta’rif	berishgan:	Elektron	tijorat	
–	bu	subyektlar	o‘rtasidagi	munosabat	elektron	tarzda	(Internet	texnologiyalarni	qo‘llagan	holda)	amalga	osha-
digan biznes jarayonning ixtiyoriy shaklidir. Bu tushunchaning mohiyatiga ko‘ra, olimlar tomonidan ta’rif o‘sha 
paytdagi	internet	tarmog‘ini	rivojlanish	tendentsiyalariga	mos	keladi.	1999-yillarga	kelib	internet	savdo	tushun-
chasi	kirib	keldi.	A.	Summer	va	Gr.Dunkan	fikricha	elektron	savdo	–	biznes	tranzaktsiyasining	butun	sikli	yoki	
uning bir qismi elektron tarzda amalga oshadigan tovar yoki xizmatlarni xarid qilish va sotish jarayonidir.

Elektron	tijorat	tushunchasining	paydo	bo‘lishi	1948-yilda	G‘arbiy	Berlin	kerakli	material	‒	texnik	xomashyo	
bilan	ta’minlash	uchun	G‘arbiy	mamlakatlar	tomonidan	bunyod	etilgan	avia	ko‘prikni	tashkillashtirish	ishlarida	
qo‘llanilgan amaliyot bilan bog‘lanadi. Ushbu ko‘prik deyarli 11 oy faoliyat ko‘rsatib, shahar ehtiyojlari to‘g‘risida 
juda tez va aniq ma’lumotlar uzatilishini talab qilgan [2].

Elektron	tijorat	davrining	boshlanishini	1960-yil	deb	hisoblash	mumkin,	American	Airlines	va	IBM	reyslarda	
o‘rindiqlarni	bron	qilish	tartibini	avtomatlashtirish	tizimini	yaratishni	boshlaganida	‒	SABRE	(Semi-Automatic	
Business	Research	Environment	‒	tijorat	tadqiqotlari	uchun	yarim	avtomatik	uskunalar)	[3].

O‘zbekistonda	 elektron	 tijoratni	 rivojlantirish	 va	 qulay	 shart-sharoit	 yaratib	 berish	 maqsadida	 2004-yil	
29-aprelda	 O‘zbekiston	 Respublikasining	 “Elektron	 tijorat	 to‘g‘risida	 gi	 613-II-sonli	 Qonuni	 qabul	 qilingan.	
Qonun	14	moddadan	 iborat	bo‘lib,	u	O‘zbekistonda	elektron	tijoratni	 rivojlantirish	uchun	huquqiy	asos	bo‘lib	
xizmat	qiladi.	Shuningdek,	ushbu	Qonunning	3-moddasida	elektron	tijorat	to‘g‘risoda	quyidagicha	ta’rif	beriladi.

Elektron tijorat	‒	Axborot	tizimlaridan	foydalangan	holda	amalga	oshiriladigan,	tovarlarni	sotish,	ishlarni	
bajarish va xizmatlar ko‘rsatishga doir tadbirkorlik faoliyati elektron tijoratdir [4].

Hozirgi	 kunda	 O‘zbekistonda	 elektron	 tijoratni	 rivojlantirish	 strategiyasi	 qator	 chora-tadbirlar	 amalga	
oshirilmoqda.	O‘zbekiston	elektron	tijorat	sektori	oldida	ko‘p	qirrali	vazifa	va	imkoniyatlar	turibti.	Ekotizimda	ro‘y	
berayotgan faol siyosiy darajadagi o‘zgarishlar, shuningdek, raqamli iqtisodiyotni yanada kengroq rivojlantirish 
sohaning	hozirgi	past	darajadan	kelajakda	o‘sishiga	yaxshi	belgidir.	Mazkur	Strategiya,	O‘zbekiston	Respub-
likasida elektron tijorat ekotizimining har bir asosiy komponenti doirasida o‘sish yo‘lidagi to‘siqlarni bartaraf 
etish bo‘yicha tuzilgan yo‘l xaritani ifoda etadi. Uning amalga oshirilishi ustuvor vazifalardan biri etib belgilanishi 
kerak,	chunki	O‘zbekistonda	elektron	tijorat	sohasinig	rivojlanishi	“Raqamli	O‘zbekiston–2030”	Strategiyasida	
keltirilgan	kontseptsiyaning	amalga	oshishi	salmoqli	hissa	qo‘sha	oladi(O‘zbekistonda	elektron	tijoratni	rivojlan-
tirish strategiyasi).

Elektron	tijorat	korxonalari	uchun	biznes	muhit	rivojlanishiga	raqamli	 iqtisodiyotga	siyosiy	darajada	ortib	
borayotgan	eʼtibor	turtki	bo‘layotganligiga	qaramasdan,	soliq	sohasi	bilan	mavjud	muammolar	tadbirkorlarga	
kata muammo bo‘lmoqda. Mavjud imtiyozlar, elektron tijorat korxonalari tomonidan elektron tijorat reestridan 
foydalanish, qo‘shilgan qiymat solig‘i (QQS) va daromad solig‘i bilan bog‘liq bo‘lgan to‘lov yuklari, rivojlanayotgan 
elektron	tijorat	sohasiga	taʼsirini	baholash	maqsadida,	qaytadan	ko‘rib	chiqilishi	zarur.	Yana	bir	muammo	shun-
daki, amaldagi soliq qoidalari savdo maydonchalari uchun tushunarsiz. Savdo maydonchalari soliqni aylanma 
mablag‘lar hisobidan emas, balki komissiyalar hisobidan to‘lashi kerak. Bu esa, tadqiqotda soliq qonunchiligida 
inobatga olinmagan yoki to‘g‘ri talqin qilinmaganini tahlilqilishga undadi.

Moliyalashtirish	masalasi	–	elektron	 tijorat	sektori,	 foyda	keltirmaydigan	startaplar	va	korxonalar	uchun	
qiyin	vazifa.	O‘zbekistonda	moliyalashtirish	imkoniyatlari	nisbatan	cheklangan,	chunki	venchur	kapital	ekotizimi	
endi shakllanmoqda. Tadbirkorlik faoliyatini qo‘llab-quvvatlash davlat jamg‘armasi kichik va o‘rta biznesni 
qo‘llab-quvvatlash maqsadida tashkil etilgan. Jamg‘arma elektron tijorat sohasida faoliyat yurituvchi kichik va 
o‘tra biznes vakillarini qo‘llab-quvvatlash salohiyatiga ega.

O‘zbekiston	Respublikasi	 Hukumati	 integratsion	 jarayonlar	 rivojlanishi	 va	 bozor	 o‘zgarishlariga	 alohida	
ahamiyat	berayotgan	hamda	“asosiy	ustuvor	yo‘nalish	-	bozor	islohotlarini	chuqurlashtirish	va	keyingi	iqtisodiy	
liberallashuv	bo‘lib	qolayotgan”	hozirgi	zamonaviy	sharoitlarda	“hududiy	va	jahon	bozorlaridagi	talablar	va	raqo-
batning	keskin	shakllari”	ortib	boradi,	ular	o‘z	navbatida,	“navbatdagi	iqtisodiy	islohotlarni	chuqurlashtirish	zaru-
riyatini	obyektiv	holda	talab	etuvchi”	[5] omillarga aylanadi.

Xalqaro bozorlardagi raqobatli strategiyalar-kompaniyalar xalqaro bozorga chiqishga harakat qilishining 
quyidagi	uchta	sababi	mavjud:	

1)	 yangi	bozorlarni	egallash;	
2)	 raqobatli	xarajatlarni	pasaytirish;	
3)	 xorijiy	mamlakatlarning	xom-ashyo	manbalaridan	foydalanish	imkoniga	ega	bo‘lish.	
Xalqaro strategiyani yaratishda xaridorlar xulqiga va ularning an’analariga, taqsimot kanallariga, raqobat 

kuchlariga alohida e’tiborni qaratish lozim. 
Xalqaro	bozorlarni	quyidagi	to‘rt	omil	tavsiflaydi:	
1)	 xarajatlarning	har	xilligi;	
2)	 valyuta	kursining	o‘zgarib	turishi;	
3)	 xorijiy	mamlakatlarning	savdo	siyosati;	
4) xalqaro raqobat tabiati [6].
O‘zbekistonning	elektron	tijorat	strategiyasi	hamda	xorijiy	bozorlarda	raqobat	qilishning	asosiy	yo‘llaridan	

biri	bu	‒	xorjiy	bozorlarga	hozirgi	zamon	 talablariga	 to‘laqonli	 javob	beraoladigan	raqobatbardosh	 tovarlarni	
olib chiqish hamda iste’molchilarga qulaylik yaratish maqsadida yangi innavatsion elektron tijorat turlaridan 
foydalanish.

T A D Q I Q O T  M E T O D O L O G I YA S I
O‘zbekistonning	 elektron	 tijorat	 sohasidagi	 xorijiy	 bozorlarda	muvaffaqiyatli	 ravishda	 raqobat	 qilishning	

o‘nlab	yo‘llari	va	strategiyalari	analiz	qilindi.	Ilmiy	va	empirik	usullar,	ma’lumotlarni	to‘plash	hamda	tahlil	qilishda	
ishlatildi. Xorijiy tijoratda raqobat qilishda tajribavi metodlar, yangi strategiyalar va texnologiyalar qo‘llash tav-
siya etildi.

T A H L I L  V A  N A T I J A L A R 
Hozirgi kunda elektron tijorat jadal ravishta rivojlanib bormoqda. Tovar va xizmatlar xilma-xilligini kun-

dan-kunga oshirib borganligi sababli aholini, korxonalarni, davlat muassasalarini, shuningdek, davlatlarni bir 
hamjamiyatga birlashtirdi. Axborot kommunikatsiya texnologiyalari yordamida samarali va to‘siqlarsiz kelishuv-
larga erishish imkonini berdi. 

Elektron	 tijorat	 mahsulot	 sotish,	 xizmat	 ko‘rsatish	 va	 yetkazib	 berish	 shartnomalarini	 tuzishda	 ikkiga	
bo‘linadi:	 moddiy	 va	 nomoddiy.	 Moddiy	 xizmatlar	 (transport	 chiptalari,	 mehmonxonalarda	 xonalar,	 ovqat	
byurtma qilish va h.k. buyurtmasi)ning to‘g‘ridan-to‘g‘ri tarmoqli bajarilishi, hamkorlar bilan moliyaviy tarmoqli 
hisobotlar, moddiy xizmatlarni yetkazib berishni AKT orqali bajarish natijasida yuzaga keladi. Nomoddiy elek-
tron tijorat-har bir shaxs yoki korxona uchun o‘zaro aloqalarni o‘rnatish va mahsulot yoki xizmatlarni sotib olish 
usullarini internet orqali boshqarishni o‘z ichiga olgan elektron tijorat shakli hisoblanadi. Bu tijorat modeli, elek-
tron tijorat tizimining barcha elementlarini o‘z ichiga oladi, mahsulotlarni yoki xizmatlarni internet orqali xarid 
qilish	va	moliyalashtirishning	boshqa	shakllarini	o‘z	ichiga	oladi.	“Elektron	tijorat”	termini	EDI	(Elektronic	Data	
Interchange	‒	ma’lumotlarni	elektron	almashish),	elektron	pochta,	internet,	intranet	(kompaniya	ichida	axborot	
almashish) va ekstranet (tashqi dunyo bilan axborot almashish) kabi texnologiyalarni qamrab oladi.

O‘zbekiston	xorijiy	bozorlarda	raqobatbardoshlilik	darajasini	yanada	oshirishi	uchun,	albatta,	hozirgi	kunda	
tobora rivojlanib borayotgan elektron tijorat sohalaridan mukammal foydalanishi kerak. Hozirgi kunda dunyo 
aholisining	 ko‘p	 qismi	 vaqtni	 tejash	 maqsadida	 “online	 savdodan”	 foydalanishmoqda.	 Bu	 esa	 o‘z-	 o‘zidan	
internetdan	 foydalanish	 tajribasi	 bilan	 uzviy	 bog‘liqdir.	 Internet	 foydalanuvchilarini	 onlayn-xaridlarni	 amalga	
oshirishga	jalb	qilinganlik	darajasi	ularning	Internetda	 ishlash	tajribasi	bilan	bog‘liq	bo‘lish	to‘g‘risidagi	qonu-
niyat	mavjud.	Internetdan	foydalanish	tajribasi	qanchalik	ko‘p	bo‘lsa,	elektron	tijorat	xizmatlaridan	shunchalik	
ko‘proq foydalanadi.

Dunyodagi	eng	yirik	uchta	elektron	tijorat	bozorlari	–	AQSh,	Xitoy	va	Yevropani	solishtirsak,	Xitoy	2023-
yilda	eng	katta	bozor	bo‘lgan	va	2027-yilgacha	yetakchi	bo‘lib	qoladi.	Xitoy	bozori	2023-yilda	1,318,7	milliard	
AQSh	dollarini	tashkil	etdi.	Daromadlar	yillik	o‘rtacha	o‘sish	surati	2027	yilgacha	12,2%	ga	o‘sishi	kutilmoqda,	
natijada	daromad	2,088,2	milliard	AQSh	dollarini	tashkil	etadi.	Boshqacha	qilib	aytganda,	Xitoy	bozori	uchta	
asosiy	mintaqaning	eng	katta	o‘sish	sur’atlarini	ko‘rsatishi	kutilmoqda.	AQSh	bozorida	2023-yilda	925,4	milliard	
AQSh	dollari	miqdoridagi	daromad	olindi.	Yillik	o‘rtacha	o‘sish	suratining	11,2%	ga	ko‘ra,	bozor	2027-yilga	kelib	
Xitoyning	daromadidan	1415,8	milliard	dollarga	yetishi	kutilmoqda.

1-rasm: Dunyo bo‘ylab chakana elektron tijorat savdolari hajmi (Mlrd AQSh dollarida 2014-2025-yillar)1

1	 	https://infocom.uz/dunyo-boylab-elektron-tijorat-statistikasi-va-faktlari/	



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

1156 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2023-yil, oktyabr.  № 10-son.

Rossiya	elektron	tijorat	misolida	“Molotok.ru”	foydalanuvchilarining	59	foizi	Internetdagi	mahsulotlar	arzon-
ligi,	58	foyizi	qulaylik	tufayli	Internetda	xarid	qilishini	bildirgan	bo‘lsa,	42,6	foizi	an’anaviy	savdoda	ehtiyoj	uchun	
zarur bo‘lgan mahsulotlarni o‘z vaqtida sotib olib bo‘lmaydi deb hisoblaydi.

O‘zbekistonda	internetda	mahsulot	xarid	qiluvchilarning	asosiy	qismi	asosan	(76	%)	Toshkent	shahri,	Tosh-
kent	viloyati	va	boshqa	viloyat	shaharlarida	yashaydi.	Bundan	tashqari,	bu	munosabat	daromad	va	Internetdan	
foydalanish tajribasi to‘g‘risida so‘z ketganda ham saqlanib qoladi.

Elektron	tijoratni	rivojlantirish	mahalliy	va	xorijiy	bozorlarda	tovarlarni	keng	miqyosda	sotish	imkonini	beradi.	
Shuningdek, xorijiy bozorlarda raqobat qilish uchun mamlakatimiz tadbirkorlariga yangi eshiklarni ochadi.

	 “Klynveld	 Peat	Marwick	 Goerdeler”	 (KPMG)	 xalqaro	 auditorlik	 kompaniyasi	 ekspertlarining	maʼlumot-
lariga	ko‘ra,	so‘nggi	besh	yil	ichida	O‘zbekistonda	elektron	tijorat	bozori	besh	barobardan	ziyod	o‘sib,	Markaziy	
Osiyodagi	eng	tez	rivojlanayotgan	bozor	mavqeyini	mustahkamladi.	Sanoatning	faol	o‘sishi	davlat	tomonidan	
qo‘llab-quvvatlash	choralari	va	Internet	foydalanuvchilari	ulushining	ko‘payishi,	Uzum	Market	marketpleysining	
paydo bo‘lishi bilan bog‘liq.

Uzum kompaniyalar guruhining strategiya va Mergers & Acquisitions direktori Nikolay Seleznev takidlash-
icha-Bu bizning tajribamizni tasdiqlaydigan global tendensiyaning bir qismidir - bugungi kunda Uzum Market 
buyurtmalarining	qariyb	13%	Uzum	Nasiya	orqali	muddatli	to‘lovga	olinadi.	Uzum	Bank	va	Click	bilan	keyin-
chalik integratsiya tufayli biz o‘zbekistonliklarga buyurtmalarni to‘lash uchun yanada qulay variantlarni taqdim 
eta olamiz, bu esa butun mamlakat bo‘ylab logistika infratuzilmasini rivojlantirish bilan birga Uzum Marketga 
o‘sish templarini saqlab qolish va bozorda yetakchilik mavqeini mustahkamlash imkonini beradi.

2022-yilda	xalqaro	ekspertlarning	hisob-kitoblariga	ko‘ra,	O‘zbekistonda	Internet-savdo	bozori	hajmi	qariyb	
311	million	dollarni	tashkil	etgan	bo‘lsa,	2027-yil	oxiriga	kelib	u	1,8-2,2	milliard	dollargacha	oshadi.	Shu	vaqt-
ning	o‘zida,	YAIMning	o‘sishi	va	odamlarning	odatlariga	bevosita	taʼsir	ko‘rsatadigan	urbanizatsiya	tendensiyasi	
tufayli onlayn buyurtmalar chastotasi ham oshadi.

Elektron	 tijorat	 pozitsiyalarini	 mustahkamlashda	 va	 yangi	 natijalarga	 erishishda	 davlat	 tomonidan	
qo‘llab-quvvatlash	 muhim	 rol	 o‘ynaydi:	 KPMG	 hisobotida	 qayd	 etilganidek,	 “Elektron	 tijorat	 to‘g‘risidagi	
qonun”,	 “Raqamli	O‘zbekiston	2030”	strategiyasi,	 “Elektron	 tijoratni	 rivojlantirish	strategiyasi”	ni	qabul	qilish,	
IT-parklarning	barpo	etilishi	elektron	tijorat	sohasida	yangi	imkoniyatlar	kaliti	bo‘ldi.

1-jadval: Axborot iqtisodiyoti va elektron tijorat sohalarida yaratilgan yalpi qo‘shilgan qiymat hajmi (mlrd. so‘m)2

Ko‘rsatkichlar 2017 2018 2019 2020 2021 2022

Axborot iqtisodiyoti va elektron tijorat sektori 6	377,8 7	732,1 8	491,9 10	777,0 16	939,5 27	755,0

Axborot kommunikatsiya texnologiyalari (AKT) sektori 5	849,0 6	876,8 7	323,0 9	095,9 11	567,6 16	131,1

AKT ishlab chiqarish 238,3 301,9 279,4 540,1 503,3 820,3

AKT savdosi 281,6 236,2 293,3 252,3 367,8 580,8

AKT xizmatlari 5	329,1 6	338,7 6	750,3 8	303,5 10	696,4 14	730,0

Kontent sektori va ommaviy axborot vositalari 518,7 750,1 908,9 1	089,7 1	464,6 1	929,9

Elektron	tijorat 10,1 105,2 260,0 591,4 3	907,3 9	694,0

2-jadval: Axborot iqtisodiyoti va elektron tijorat sohalarida yaratilgan yalpi qo‘shilgan qiymatning YAIMdagi 
ulushi(YAQQga nisbatan % dа)3

Ko‘rsatkichlar 2017 2018 2019 2020 2021 2022

Axborot iqtisodiyoti va elektron tijorat sektori 2,3 2,0 1,7 1,9 2,5 3,3

Axborot kommunikatsiya texnologiyalari (AKT) sektori 2,1 1,8 1,5 1,6 1,7 1,9

AKT ishlab chiqarish 0,1 0,1 0,1 0,1 0,1 0,1

AKT savdosi 0,1 0,1 0,1 0,0 0,1 0,1

AKT xizmatlari 1,9 1,7 1,4 1,5 1,6 1,8

Kontent sektori va ommaviy axborot vositalari 0,2 0,2 0,2 0,2 0,2 0,2

Elektron	tijorat 0,0 0,0 0,1 0,1 0,6 1,2

2	 	Stat.uz	ma’lumotlaridan	foydalangan	holda	tayyorlandi
3	 	Stat.uz	ma’lumotlaridan	foydalangan	holda	tayyorlandi

X U L O S A  V A  T A K L I F L A R  
Xulosa	qilib	aytish	mumkinki,	O‘zbekistonning	elektron	tijorat	sohasidagi	xorijiy	bozorlarda	muvaffaqiyatli	

ravishda	raqobat	qilishning	asosiy	yo‘llarini	va	strategiyalarini	tahlil	qilindi.	Ilmiy	va	amaliy	usullar	orqali	xorijiy	
bozorlar	tahlili	olib	borildi.	Xorijiy	bozorlarda	muvaffaqiyatli	ravishda	raqobat	qilishda,	lokal	tadbirkorlar	uchun	
elektron tijorat imkoniyatlarini rivojlantirish, xususan, xorijiy savdo platformalaridan foydalanish, yangi bozor-
larga	kengayish	imkoniyatlarini	aniqlash	maqsadga	muvofiq.	Elektron	tijoratda	xizmat	ko‘rsatish,	to‘lov	tizimi,	va	
loyihalarni rivojlantirishda xorijiy bozorlardagi eng so‘nggi o‘zgarishlarga e’tibor berish, tadbirkorlarni va inno-
vatsiyalarni qo‘llab-quvvatlash talab etilmoqda. Tahlil qilingan ma’lumotlar asosida, xorijiy bozorlarda muvaf-
faqiyatli	ravishda	raqobat	qilish	uchun	quyidagi	takliflar	keltirildi:

■	 Xorijiy	bozorlarda	muvaffaqiyatli	ravishda	raqobat	qilish	uchun	elektron	tijorat	texnologiyalarini	yangi-
lash, xususan tijorat platformalari va dasturlar orqali savdo jarayonini osonlashtirish, tijoratni avtomat-
lashtirish	hamda	mijozlarga	qulaylik	qilishga	yo‘naltirish	kerak;

■ Mijozlarni jalb qilish uchun xorijiy bozorlarda xalqaro marketing strategiyalari qo‘llanilishi, digital mar-
keting	vositalari	va	ijtimoiy	tarmoqlar	orqali	murojaat	qilish;

■ Ma’lumotlar tahlili, bozorni tahlil qilish, mijozlarning talablari va qoniqishlarini aniqlash uchun biznes 
intellektual	tizimlarni	ishlatish;

■	 Maxsus	strategiyalar	orqali	internet	tijorati	bo‘yicha	sotishning	effektivligini	oshirish;

■	 Xorijiy	bozorlarda	muvaffaqiyatli	 ravishda	 raqobat	qilish	uchun	mutaxassis	kadrlar	 tayyorlash	uchun	
o‘quv kurslarini tashkil etish hamda xorijiy tajribaga ega bo‘lgan mutaxassislarni jalb qilish.

Foydalanilgan adabiyotlar:
1.	 E-Commerce	 2020-2021:	 Business,	 Technology	 and	 Society,	 e	 Book,	 Global	 Edition”	 Kenneth	 C.	 Laudon,	 Cfral	

Guercio	Traver.	‒2020.
2.	 Toshkеnt	davlat	iqtisodiyot	univеrsitеti	D.M.	Rasulev,	S.K.	Vapoyev	elektron	tijorat.	‒T.:	‒2007
3.	 Дик	В.В.,	Лужецкий	М.Г.,	Родионов	А.Э.	“Электронная	коммерция”.	‒Москва,	2005.	
4.	 O‘zbekiston	Respublikasining	“Elektron	tijorat	to‘g‘risida”	gi	613-II-sonli	Qonuni.	‒2004.
5.	 I.A.Karimov.	Bizning	bosh	maqsadimiz	‒	 jamiyatni	 demokratlashtirish	va	yangilash,	mamlakatni	modemizatsiya	va	

isloh	etishdir.	‒T.:	O	‘zbekiston,	2005.
6.	 U.A.	Muxammadiyev	«Strategik	menejment».	Darslik.	‒Toshkent.	‒2020.

